
ORTA MƏKTƏBLƏRDƏ PANDEMİYA ZAMANI  DİSTANT 

DƏRSLƏRİN TƏŞKİLİ HAQQINDA 

 

A.Ə. Teyli
 

Bakı şəhəri 83 saylı məktəb-liseyin kimya müəllimi, kimya üzrə fəlsəfə doktoru 

 
Xülasə: Distant təhsil zamanı təhsil alanlar və təhsil verənlər arasında ünsiyyət üz-üzə 

deyil, virtual olaraq məsafədən həyata keçirilir. COVİD-19 koronavirus 

pandemiyası səbəbindən 2020-ci ilin mart ayından Azərbaycan təhsil sferasında, 

o cümlədən orta məktəblərdə  distant dərslər sürətlə tədbiq edilməyə başladı. 

Hal-hazırda pandemiyanın nisbətən zəifləməsi ilə əlaqədar olaraq, orta 

ümumtəhsil məktəblərində qismən əyani təhsil ilə yanaşı distant formadan 

ibarət olan hibrid təhsil üsulundan istifadə edilir. 

Açar sözlər: distant təhsil, hibrid forma,virtual ünsiyyət, kompüter, mobil qurğu, 

əlçatanlıq, kompetensiya, motivasiya. 

 

Azərbaycanda  2009-cu ildə qəbul olunmuş Təhsil qanununda distant təhsil 

üsulu öz əksini tapsa da, 2020-ci ilin mart ayına qədər ondan səmərəli istifadə 

etmək mümkün olmamışdır. Təhsil qanununun 13-cü maddəsinə əsasən 

Azərbaycanda təhsilin  dörd forması - əyani, qiyabi, distant (məsafədən) və 

sərbəst (eksternat) formaları vardır.Distant təhsil müəyyən məsafədən tədris 

prоsesinin elektrоn, telekоmmunikasiya, prоqram-teхniki vasitələr əsasında təşkil 

оlunduğu fоrmasıdır. Distant təhsil öyrədən və öyrənən arasında əlaqəni 

telekommunikasiya və kompüter şəbəkələri vasitəsi ilə operativ, müntəzəm 

dialoq, əks-əlaqə əsasında, uzaq məsafədən həyata keçirir. Distant təhsil 

sistemində dərslər, təlimlər televiziya kanalları,multimedia diskləri, internet 

şəbəkəsinin imkanları vasitəsi, proqram paketləri ilə həyata keçirilir. Distant təhsil 

zamanı təhsil alanlar və təhsil verənlər   arasında ünsiyyət üz-üzə deyil, virtual 

olaraq məsafədən həyata keçirilir. Bu təhsil forması ənənəvi təhsil formalarına 

nisbətən öyrənənlərin müstəqilliyini, fəallığını, şüurluğunu, yaradıcılığını optimal 

şəkildə inkişaf etdirir. 

Distant təhsilin uğurla həyata keçirilməsi üçün üç əsas məsələnin həlli 

vacibdir: əlçatanlıq (öyrənənlərin və ya təlim iştirakçılarının internetə sərbəst 

çıxışı), kompetensiya (təhsilalanların və təhsilverənlərin informasiya 

resurslarından və texnologiyalarından istifadə bacarığı) və motivasiya (bu 

resurslardan istifadə etmək cəhdi və arzusu). 

COVİD-19 koronavirus pandemiyası səbəbindən  2020-ci ilin mart ayından 

Azərbaycan təhsil sferasında, o cümlədən orta məktəblərdə  distant dərslər sürətlə 

tədbiq edilməyə başladı. Hal hazırda pandemiyyanın nisbətən zəifləməsi ilə 

əlaqədar olaraq,orta ümumitəhsil məktəblərində qismən əyani təhsil ilə yanaşı 

distant formadan ibarət olan hibrid təhsil üsulundan istifadə edilir. Orta 

ümumitəhsil məktəblərində I-IX sinif şagirdləri üçün dərslər  həftədə 2 gün əyani, 

3 gün distan, X vəXI sinif  şagirdləri üçün isə hələlik yalnız distant olmaqla tədris 

olunur. 

Distant dərslər əvvəlcə Skayp və ZOOM proqramları əsasında həvəskar 

səviyyəsində başlansa da, 2020-ci ilin mart ayından başlayaraq Təhsil Nazirliyinin 

təşəbbüsü ilə televiziya vasitəsi ilə təqdim edilən “Dərs vaxtı” proqramı və aprel 

ayından başlayaraq  “Virtual Məktəb” layihəsində Microsoft Teams proqramı 

əsasında tədris olunmağa başlayan dərslərdir. 

Tezliklə əksər məktəblər o cümlədən Bakı şəhərindəki 83 saylı məktəb-

liseyin müəllim və şagirdləri “Virtual Məktəb”də qeydiyyatdan keçdilər. Aprel-

may aylarından başlayaqaq məktəbimizdə I-XI sinif şagirdləri dərslərini distant 

formada keçirlər. 

Şagirdlər ev şəraitində  hər bir dərs 30 dəq,dərs arası fasilə 10 dəq olmaqla 

distant dərslərdə fəal iştirak edirlər. Onların nailiyyətləri diaqnostik və formativ 

qiymətləndirmə üsulları  ilə qiymətləndirilir. Kiçik və böyük summativ  

qiymətləndirmə aparılmır. Hər bir yarımil keçilən mövzulara aid  fənn 

müəllimlərin tərtib etdiyi və keçirdiyi bir summativ qiymətləndirmə ilə 

yekunlaşır. 

Əyani təhsildə hər yarımildə ən azı üç kiçik summativ və bir böyük 

summativ qiymətləndirmə keçirilməsi şagirdlərdə yorğunluq və psixoloji 

gərginlik yaradır ki, hal hazırda orta məktəblərdə aparılan distant təhsildə  bu 

olmur. Yarımillik və illik qiymətləndirmə fənn müəllimi tərəfindən tərtib olunan 

və keçirilən  bir summativ qiymətləndirmə əsasında aparılır. Test üsulu ilə 

aparılan summativ qiymətləndirmədə istifadə edilən testlər Microsoft Formsda 

yığılır və Microsoft Teamsdə lazım olan vaxta təyin edilir. Şagirdlər 45 dəq 

müddətində summativ qiymətləndirmədə iştirak edirlər və qiymətləndirmənin 

sonunda öz nəticələrini bilirlər. 

Şagirdlər distant təhsil zamanı evdə qalmaqla,məktəbə gedib-gəlmirlər, 

vaxtlarından səmərəli istifadə edirlər, dərsdən sonra istirahət və əyləncə üçün  

asudə vaxtları artıq qalr. Valideynlərin isə şagirdlərin müvəffəqiyyətləri ilə 

məktəbə getmədən tanış olmaq və çatışmayan cəhətlərə nəzarət etmək imkanları 

artır. Şagirdlər və müəllimlər nəqliyyatdan az istifadə edirlər. Məktəbdə, sinif 

otaqlarında, tənəffüs zamanı şagirdlər digər şagirdlər ilə ünsiyyətdə olmadıqları 

üçün tənəffüs yolları ilə keçən virus xəstəliklərindən qorunurlar. 

Distant təhsil zamanı müəllim və şagirdlər Microsoft Teamsin 

üstünlüklərindən səmərəli istifadə etməyə çalışırlar. Elektron dərslik və lövhədən, 

İKT resurslarından səmərəli istifadə etməklə şagirdlərin diqqətini dərsə yönəltmək 

mümkün olur.Şagirdlər dərsliklərdəki mövzuları, təkrar üçün çalışmaları və 

testləri müəyyən vaxt çərçivəsində sərbəst həll edirlər. 

Distant təhsildə müəllimin şagirdlərlə virtual unsiyyəti, əməkdaşlığı, onlara 

doğru və düzgün yol göstərməyi, bələdçilik etməyi əsas şərtlərdəndir.Ənənəvi 

təhsillə yanaşı distant təhsildə də uğur qazanmaq üçüm müasir müəllim qabaqcıl 

tədris təcrübələrini, elmi nailiyyətləri və pedaqoji təcrübəsini əsas götürərək 

elektron tədris texnologiyalarından istifadə etməklə təlim prosesinin təşkili 

xüsusiyyətlərini, elektron təlimin didaktik funksiyalarını və metodikasını 

bilməlidir,onu tədris prosesində uğurla tətbiq etməlidir. 

Distant təhsildə kimya, biologiya və fizika fənnlərinin tədrisində müəyyən 

çətinliklər yaranır. Məsələn  kimya fənninin tədrisi zamanı laboratoriya 

təcrübələri, praktik işləri əyani aparmaq mümkün olmur. İnternet resurslarından 

istifadə etməklə bir çox təcrübələri şagirdlərə göstərə bilirik.Bu hal şagirdlərdə 

kimyəvi maddələr və laboratoriya avadanlıqları ilə davranmaq,kimyəvi təcrübələri 

aparmaq,onların gedişini müşahidə etmək, reaksiyaların nəticələrinə münasibət 

bildirmək kimi praktik vədişlərin inkişaf etməsi üçün kifayyət etmir. Hibrid tədris 

zamanı əyani dərslərin keçirilməsində həmin praktik işlərin və təcrübələrin 

aparlıması planlaşdırılır. 

Distant təhsildə şagirdlərin kompüterdən və müasir mobil vasitələrdən  çox 

istifadəsi onların fiziki sağlamlıqlarına,hərəkətsizliklərinə,görmə qabiliyyətlərinin 

aşağı düşməsinə,dayaq-hərəkət üzvlərinin inkişafdan qalmasına gətirib 

çıxarır.Əyani təhsidən fərqli olaraq distant təhsildə şagirdlər ilə fənn müəllimi 

arasında canlı ünsiyyət olmur. Bəzi ailələrdə ev şəraitinin darısqal olması,bir 

ailədə bir neçə şagirdin olması, internet şəbəkəsinin məhdutluğu və komputer və 

digər mobil avadanlıqların çatışmazlığı distant təhsilin hər bir şagird üçün əlçatan 

olmadığı üçün onun keyfiyyətinin aşağı düşməsinə təsir edir. Qeyd edilən 

çatışmazlıqlara malik olan şagirdlərimiz,tədris proqramından geri qalmamaq üçün 

televiziya vasitəsi ilə təqdim edilən “Dərs vaxtı” proqramından səmərəli istifadə 

etməlidirlər. 

Тeйли Акиф Амираслан оглы 

В период пандемии об организации дистанционных уроков в средней школе 

 

РЕЗЮМЕ 

 

В дистанционном образовании общение между учащимися и 

преподавателями осуществляется не лицом к лицу, а практически выполняется 

виртуальнo. 

В связи с пандемией коронавируса COVID-19 с марта 2020 года 

дистанционное обучение быстро внедряется в сфере образования в Азербайджане, 

в том числе в средних школах. В настоящее время из-за относительного ослабления 

пандемии в средних школах используется гибридное образование, которое состоит 

из дистанционного обучения в дополнение к неполному обучению. 

 

Ключевые слова: дистанционное обучение, гибридная форма, виртуальное 

общение, компьютер, мобильное устройство, доступность, 

компетентность, мотивация. 

 

 

 

Teyli Akif Amiraslan oglu 

ON THE ORGANIZATION OF DISTANCE LESSONS IN PANDEMY 

CONDITIONS IN SECONDARY SCHOOLS 

 

SUMMARY 

 

In distance education, communication between learners and educators is not face-

to-face, but virtually remote. 

Due to the COVID-19 coronavirus pandemic, in March 2020, distance learning 

began to be rapidly introduced in the field of education in Azerbaijan, including 

secondary schools. Currently, due to the relative weakening of the pandemic, hybrid 

education, which consists of part-time education as well as distance learning, is used in 

secondary schools. 

 

Key words: Distance education, hybrid form, virtual communication, computer, mobile 

device, accessibility, competence, motivation. 

 


